
GOUVÈNÈ CUOMO ANONSE $16 MILYON DOLA DISPONIB POU SIPÓTE 

KONSTRIKSYON LOJMAN ENÈJI EFIKAS 
 

Pwogram nan ap bay ekonomi $180 Milyon pou pwopriyetè lojman ansanm avèk 
lokatè yo pandan lap sipòte manda Gouvènè a pou atenn 50 pousan enèji 

renouvlab nan 2030 

 
 
Gouvènè Andrew M.Cuomo jodia te anonse disponibilite $16 milyon grasa New York 
State Energy Research and Development Authority pou sipòte konsepsyon ak 
konstriksyon nouvo lojman enèji efikas ak pou konplete amelyorasyon menm jan nan 
bilding yo ki egziste deja nan Eta New York. Amelyorasyon nan enèji efikas, 
patkilyèman nan konstriksyon nouvo lojman rezidansyèl ak bilding apatman yo, se yon 
konpozan enpòtan nan Standa Enèji Pwòp Gouvènè a alatèt nan peyi a, sa ki mande 
pou 50 pousan nan elektrisite eta soti apati sous enèji renouvlab nan 2030. Kay 
ansanm avèk bilding yo ki pran avantaj sou sipò sa pwojte pou obsève ekonomi nan 
depans enèji anyèl yo a plis pase $9 milyon ansanm avèk ekonomi pandan tout lavi nan 
apeprè $180 milyon, ansanm avèk amelyore konfò nan kay la ansanm avèk kalite lè 
andedan kay la. 
 
“Asire ke bilding New York yo konstwi avèk piwo standa enèji efikas posib enpòtan pou 
alafwa dirabilite alontèm nou ansanm avèk pwosperite eta,” te deklare Gouvènè 
Cuomo. “Chwa entelijan sou efikasite ka anmenmtan ekonomize lajan epi pwoteje 
anviwonman an. Envestisman sa ankouraje prensip sa nan fason pou devlope bon jan 
kalite kominote epi fè konsomatè yo ekonomize plizyè santèn milyon dola.” 
 
Yo pral ofri apeprè $8 milyon pou devlopè lojman yo ansanm avèk konstriktè nan 
lojman kap monte yo, sa ki gen ladan kay yonsèl fanmi ak bilding plizyè inite jeneralman 
twa etaj oswa mwens, grasa Pwogram Konstriksyon Nouvo kay Rezidansyèl NYSERDA 
Low-rise. Yo pral ofri lòt $8 milyon an pou devlopè lojman ansanm avèk konstriktè yo 
pou lojman mwayen ak elve, jeneralman bilding inite plizyè fanmi yo ki gen kat etaj 
oswa plis, grasa Nouvo Pwogram Konstriksyon Plizyè Fanmi NYSERDA. 
 
Apeprè 75 pousan nan tout $16 milyon finansman fèt pou rezidan ki gen revni fèb ak 
modere yo, sa ki pi vilbnerab pou chaj depans enèji elve e kay yo souvan siseptib pou 
konsekans move tan. 
 
Toulède pwogram yo sipòte entegrasyon mezi enèji efikas, tankou ogmante ensilasyon 
epi amelyore enfiltrasyon lè; chofaj wo-enèji, refwadisè, ak sistèm vantilasyon balanse; 



ekonomi enèji ak aparèy elektwonik ak ekleraj; fenèt ak pòt wo pèfòmans; ansanm avèk 
teknoloji enèji renouvlab. 
 
Finansman sa te disponib grasa Fon Enèji Pwòp NYSERDA, yon pwogram 10-ane, 
$5.3 milya dola pou sipòte devlopman mache enèji pwòp ak inovasyon. Lajan sa se yon 
gwo konpozan nan vizyon pou Refòme Enèji a (REV) strateji Gouvènè Cuomo pou bati 
yon sistèm enèji pwòp, rezistan a bon mache pou tout Nouyòkè yo. 
 
Prezidan Enèji ak Finans Eta New York Richard Kauffman te deklare, “Pou reponn 
a objektif enèji ak klima nou an, efikasite enèji dwe ogmante rapidman. Avèk 
envestisman sa, Eta New York ap kondwi pwogrè nan bi yon mache otonòm dirab pou 
enèji efikas, alafwa nan nouvo konstriksyon ak gwo renovasyon nan ansyen bilding yo.” 
 
Prezidan ak PDG NYSERDA John B. Rhodes te deklare, “Bati kay ki pi efikas 
enèjikman sipòte strateji inove REV Gouvènè Cuomo pandanke lap amelyore chwa 
konsomatè yo ak enèji a bon mache. Lè nou fè kalite envestisman sa yo, New York ap 
kontinye asire lojman enèji efikas reyalizab pou tout moun, enkli Nouyòkè yo ki gen 
revni modere ak fèb.” 
 
Anplis pou bay sipò finansman dirèk, NYSERDA pral idantifye epi pwomote itilizasyon 
teknik kolaboratif pami devlopman lojman, konsepsyon ak konstriksyon ekip pou asire 
ke konsepsyon ekonomik ak konstriksyon apwopriye kay efikas ap repwodui toupatou 
nan eta. Pwogram yo pral travay tou pou ogmante sansibilizasyon ak demann pou 
bilding enèji zewo net, sa ki fèt pou pwodui otan enèji ke sa yo itilize. Aktivite sa yo pral 
sipòte resan inisyativ eta pou stimile konstriksyon lojman ki gen piwo pèfòmans a bon 
mache, pa egzanp grasa enklizyon yon rekò konstriksyon lojman pasiv nan Aplikasyon 
Finansman Inifye New York State Homes and Community Renewal.  
 
Pwogram Enèji efikas se pami mwayen ekonomik ki pi efikas pou redwi emisyon kabòn 
anjeneral nan sektè enèji a daprè plizyè espesyalis. Anons jodia pral chita tou sou 
lidèchip nasyonal New York nan konstriksyon vè. New York klase pami 5 pi gwo eta an 
tèm volim konstriksyon ekolojik, sa ki te kontribye a yon total $31.62 milya nan GDP eta 
ant 2011 jiska 2014 pandan lap sipòte 369,000 djòb New York, daprè yon etid sou 
enpak ekonomik nan 2015 pa U.S. Bilding Vèt Sètifye. 
 
Senatè Eta Joseph Griffo, Prezidan Komite Enèji Sena, te deklare, “Kòm anpil 
Nouyòkè gen difikilte pou peye pou enèji ki chè nan kay yo, finansman sa ap devlope 
nouvo lojman enèji a bon mache pral ede fanmi ki gen revni fèb yo ekonomize lajan 
pandan lap pwoteje yo kont ogmantasyon detanzantan nan pousantaj sèvis piblik.” 
 
Manm Asanble Amy Paulin, Prezidan Komite Asanble Enèji a te deklare, “Bay 
finansman pou nouvo kay a enèji efikas se yon viktwa pou New York. Li pral ede redwi 
itilizasyon enèji, pandan lap ekonomize rezidan yo sou bòdwo sèvis piblik yo. Mwen 
kontan espesyalman paske 75 pousan nan fon sa yo pral disponib pou lojman pou 
rezidan ki gen revni modere ak fèb yo, ki bezwen ekonomize plis.” 
 



Aplikasyon pou alafwa nouvo pwogram konstriksyon plizyè fanmi ak Pwogram nouvo 
konstriksyon Low-rise pral aksepte pou pwojè ki kalifye yo jiska 29 desanm 2017, oswa 
jiskaske lajan fin epwize. Wap jwenn plis enfòmasyon sou Pwogram Nouvo 
Konstriksyon Rezidansyèl kap monte ak Plizyè fanmi disponib isit la 
http://www.nyserda.ny.gov/newconstruction-Res. 
 
Enfòmasyon sou Finansman Enèji Pwòp 
Finansman Enèji Pwòp $5.3 milya dola sou 10 ane se yon konpozan fondamantal nan 
strateji Refòme vizyon enèji Gouvènè a pou reyalizei yon sistèm enèji ki pwòp, rezistan 
epi a bon mache pou tout Nouyòkè yo. Li fèt pou delivre sou angajman Eta New York 
pou redwi koleksyon kontribyab yo, kondwi devlopman ekonomik, epi akselere 
itilizasyon enèji pwòp ak inovasyon enèji. Li gen ladan yon efò ki konsantre sou pote 
plis opòtinite enèji pwòp ak benefis pou kominote ki gen revni fèb ak modere yo 
toupatou nan Eta. Clean Energy Fund sipòte tou Standa Enèji Pwòp agresif, sa ki egzije 
ke 50 pousan nan elektrisite eta soti nan sous enèji renouvlab nan 2030. 
 
Konsènan Vizyon Refòm Enèji a 
Vizyon Refòme Enèji (Reforming the Energy Vision (REV)) se yon strateji Gouvènè 
Andrew M. Cuomo pou li domine sou chanjman klimatik yo epi devlope ekonomi New 
York. REV ap konstwi yon sistèm enèji ki pi pwòp, pi fleksib epi pi abòdab pou tout 
Nouyòkè yo nan favorize envestisman nan teknoloji enèji pwòp yo tankou solè, van ak 
enèji efikas, epi jenere 50% nan kantite elektrisite leta bezwen apati enèji renouvlab 
apati lane 2030. Deja, REV te pèmèt 600% kwasans pou tout mache enèji solè nan tout 
eta a, ki te pèmèt 105,000 fanmi ki pa touche anpil lajan yo pou yo bese definitivman pri 
fakti elektrisite yo gras a enèji efikas, epi kreye dè milye pòs travay nan manifakti, 
enjenyè, ak lòt sektè teknoloji pwòp yo. REV ap asire Leta New York ap redwi 
degajman gaz a efè sèr yo nan tout eta a jiska 40% apati lane 2030 epi atenn objektif ki 
rekoni sou echèl entènasyonal pou fè rediksyon degajman gaz a efè sèr yo jiska 80% 
apati lane 2050. Si ou vle jwenn plis enfòmasyon sou REV, ansanm ak envestisman $5 
milya dola Gouvènè an nan teknoloji enèji pwòp ak nan inovasyon, tanpri vizite 
www.ny.gov/REV4NY epi swiv nou nan @Rev4NY. 

